
فەرهاد جەهان میهەن

ئـــه و مێتـــۆدەی کارم لەســـه ر کـــردووه، گێڕانه وەیـــە، واتـــه باســـکردن بـــه 
ـــه ده ره وه،  ـــه م ل ـــتان، ه ـــه کوردس ـــه م ل ـــان ه ـــی خۆی ـــی ژیان ـــێوه ی بیرەوه ری ش
ــمه رگه  ــەو پێشـ ــا ئـ ــه، هەروەهـ ــه و گه نجانـ ــە، ئـ ــه و بنه ماڵانـ ــه ی ئـ کێشـ
که متوانایـــه لـــه ســـوید. مێتـــۆدی بیـــره وەری لەنـــاو کومه ڵناســـه کان لـــه 
ـــه  ـــه ڵام ل ـــرا، ب ـــۆده  وەلا ن ـــه و مێت ـــی ئ ـــه ڵام دوای ـــدرا، ب ـــەکار ده هێن ـــکادا ب ئامری
شێســـته کاندا “مێتـــۆدی بیـــره وەری” لەلایـــەن فێمێنیســـته کانه  وه دیســـان 
پـــه ره ی پـــێ درا و وه کـــو مێتـــۆدی چاوپێکه وتـــن لەگـــه ڵ خه ڵـــک و 
ـــتی  ـــت بەده س ـــەر دەیویس ـــی لێکۆڵ ـــه که س ـــەی ک ـــه و بابەتان ـــەوە ی ئ کۆکردن
ــیکاریی  ــی، شـ ــێوه ی ئاکادێمـ ــه شـ ــدا بـ ــه دواییـ ــه وه ی لـ ــۆ ئـ ــت بـ بێنێـ
ــاوه.    ــره وەری بەده ســـتی هینـ ــه مێتـــۆدی بیـ ــه بـ ــە بـــکات، کـ ــه و بابەتـ ئـ



له م وتارەدا هه وڵ ده دەم باســـی کێشه ی 
ئه و بنه ماڵـــه کوردانه بکـــه م، که مناڵی 
وه کو  یـــان خۆیان  که متوانایـــان هه یه ، 
گه نـــج که متوانان یان ئەوەتـــا له کاتی 
ئەو  بـــوون.  که متوانا  پێشـــمه رگایه تیدا 
کەسانە ســـاڵانێکی زۆره وه کو پەنابه ر له 
ســـوید دەژین؛ ژیان و مـــاڵ و کاریان 
لـــەو وڵاتەیـــە، هه روه ها هه مووشـــیان 
بڵێین  ده توانین  هاووڵاتیـــی ســـویدین. 
پەنابه ره کوردانـــه و که متوانایانه  ئه و  که 
له ســـوید وه کو هاووڵاتیی  که ساڵانێکه 
ئـــەو وڵاتە ده ژیـــن، به ڵام به شـــێوازی 
کۆمەڵدا  لـــه   چه ندلایەنـــه  و  جیـــاواز 

ده چەوسێنرێنه وه.  

پێشه کی
ــە ســاڵی ٢٠٢٣   ــاری ســوید ل ــی ئام بەپێ
کــه زیاتــر لــه ٢ میلیــۆن پەنابــه ری 
هه بــوو، کــه لــه ده رەوه ی ســوید لەدایــک 
بــوون. بەپێــی ئــه و ئامــاره، “٢٠%”ی 

ــەرن   ــوید پەناب ــتووانی س دانیش
)www.scb.se(

بـە گوێرەی هەندێـک ئامار، لەنێـوان ١٥٠ 
لـه  لـه م پەنابه رانـه کـه  بـۆ ٢٠٠ هـه زار 
هه رچه نـدە  که متوانـان.  ده ژیـن،  سـویددا 
مـن پێـم وایـه، کـه زیاتر لـه ٢٠٠ هـه زار 
کـه س ده بـن. بـو نموونـە ئـه و که سـانه ی 
کـه لـه وڵاتانـی جەنگەوە هاتوون و کێشـه   
زۆری ده روونییـان هه یـه، یـان لـه وڵاتا نی 
خۆیـان ئه شـکه نجه و ئازاریـان چێشـتووه 
یـان بینیویانـه، ده بـوو هه موویـان وه کـوو 

که متوانـا هەژمـار کرابـان.
به ڵام له سیستەمی سویدیدا و بەپێی یاسا 
لیستدا  له  مرۆڤێک  هیچ  ڕه گه زی  نابێت 
ڕاستییەکەی  بۆیه  هه ر  بکرێت.  تۆمار 
پەنابه ران  لەسه دی  بزانین چه ند  زه حمه ته 
کورد  ئێمه ی  بۆ  به تایبه تی  که متوانان، 
ئه وه ی  هه ر زۆر زەحمه تتر ده بێت بەهۆی 

عێراقی،  ئێرانی،  وه کو  له سوید  کوردەکان 
سووری و تورکی تۆمار کراو ن، ئەوەیش بۆ 
ئەوە دەگەڕێتەوە کە کورد وڵات )دەوڵەت(ی 
خۆی نییە. واته ئه و که سانه وه کو که متوانا له 
سیستەمی سویددان و یارمه تییان وه رگرتووه 
و، بەپێی سیستەمی سوید وه کوو که متوانا 
تومار کراو ن، یان ڕه نگه  هەندێ که س که 
هاتوونەتە سوید باسی که متواناییی خویان 
حیساب  که متوانا  وەکو  بۆیە  نەکردووه، 
کێشه ی  که  زۆرینه یان  هه روه ها  ناکرێن. 
ده روونیان بۆ دروست بووە، بەهۆی جەنگ، 
سیستەمی  له  ئه شکەنجه وه،  و  کوشتار 

که متوانایاندا به داخه وه نابیندرێن.

 مێتۆد
ئــه و مێتــۆدەی کارم لەســه ر کــردووه، 
بــه  باســکردن  واتــه  گێڕانه وەیــە، 
خۆیــان  ژیانــی  بیرەوه ریــی  شــێوه ی 
ــه ده ره وه،  ــه م ل ــتان، ه ــه کوردس ــه م ل ه
ــه،  ــه و گه نجان ــە، ئ ــه و بنه ماڵان کێشــه ی ئ
هەروەهــا ئــەو پێشــمه رگه که متوانایــه 
ــاو  ــره وەری لەن ــۆدی بی ــوید. مێت ــه س ل
بــەکار  ئامریــکادا  لــه  کومه ڵناســه کان 
ده هێنــدرا، بــه ڵام دوایــی ئــه و مێتــۆده  وەلا 
ــۆدی  ــته کاندا “مێت ــه شێس ــه ڵام ل ــرا، ب ن
بیــره وەری” لەلایــەن فێمێنیســته کانه  وه 
دیســان پــه ره ی پــێ درا و وه کــو مێتــۆدی 
و  خه ڵــک  لەگــه ڵ  چاوپێکه وتــن 
کۆکردنــەوە ی ئــه و بابەتانــەی کــه که ســی 
ــت  ــتی بێنێ ــت بەده س ــەر دەیویس لێکۆڵ
بــۆ ئــه وه ی لــه دواییــدا بــه شــێوه ی 
ئاکادێمــی، شــیکاریی ئــه و بابەتــە بــکات، 
ــتی  ــره وەری بەده س ــۆدی بی ــه مێت ــه ب ک

ــاوه. هین
Goodson, I.F., & Sikes, P. (2001)
من مێتـــۆدی بیرەوه ریم بـــەکار هێناوه 
پەنابه ره  ئـــه و  ئه وه ی لەســـه ر ژیانی  بۆ 
کـــورد و که متوانایانـــه بزانـــم کە چۆن 

باســـی ژیان و گرفتی خۆیان له سویددا 
ده كـــه ن وه کو کورد، پەنابـــه ر و که متوانا 
بەواتا یه کـــی تر ئـــه و پەنابـــه رە کوردانه 
باســـی ئه زموونی ژیانی خۆیـــان کردووه. 
بـــه قه ولـــی کومه ڵناســـی فەڕەنســـی 
بۆردیـــوو ده ڵێت: “ڕاســـتی ده بێ  پییەر  
که  بگوترێت،  که ســـانەوە  ئـــه و  لەلایەن 
Bourdieu (1999)”.ئه زموونیان هه یـــە
ئه زموونـــی  داوه  هه وڵـــم  منیـــش 
ژیانـــی ئـــه و بنه ماڵانـــه ، ئـــه و گه نج و 
پێشـــمه رگه  که متوانایانـــه بە شـــێوه ی 
و  بنووســـمه وە. دوای گوێگرتن  بیوگرافی 
نووســـینەوەی هه مـــوو چاوپێکه وتنه کان 
کـــه زۆربه یان زیاتـــر لـــه دوو کاتژمێر 
جـــار  چه نـــد  هه موویانـــم  ده بـــوون، 
خوێندنـــه وه و، لـــه خوێندنـــه وه ی ئه و 
چه نـــد  توانیـــم  چاوپێکه وته نانـــەدا 
“ســـووژه” )پرس( ببینمه وه، که هاوبه ش 
بوو لەنێـــوان ئه و بنه ماڵانـــه، گه نجانە و 

که متواناکانـــدا. پێشـــمه رگه 
(Jahanmahan 2007, Jahanmahan, 
Persson & Sheikmous  2021)

دوو چه مکی تیۆری 
لـه م و تـارەدا زۆر بـە کورتـی که لکـم لـه 
چه مکـی  ئه ویـش  تیـۆری  چه مکـی  دوو 
intersectional�(  “ئینترسێکشـۆنالیتی”
نێـوان  “په روەردەییـی  زانسـتی  و   )ity
intercultural educa�(  کەلتـووری”
ئینترسێکشـۆنالیتی  وەرگرتـووە.   )tion
زیاتـر وه کـو کەرەسـەی شـیکاری بـەکار 
وەبیرهێنانـەوە،  بـۆ  هـەر  دەهێندرێـت. 
لێکۆڵینـه وەی  لەنـاو  ئینترسێکشـۆنالیتی 
فێمێنیسـتی و د ژی ڕاسیسـتیدا گه شـەی 
بـۆ  ئینترسێکشـۆنالیتی  چه مکـی  کـرد. 
بەرە نگاریی ڕاسـیزم و سێکسـیزم گه شـه ی 
کـردووه. ئینترسێکشـۆنالیتی باسـی ئـه وه 
ده كات، کـه چـۆن “category” وه کـو 
ڕه گـه ز، ته مـه ن، که متوانایـی، هـاوکاری و 

هه ماهه نگـی لەگەڵ یەکتـردا ده که ن و، بۆ 
بەهێزکردنـی چه وسـاندنه وه و هه ڵاواردنـی 

که سـی یـان گرووپـی لـە مرۆڤـەکان. 
وه کـو ئینترسێکشـۆنالیتی   ڕوانگـه ی 
 کەرەسـەی شـیکاری ده توانێت چه وساندوه
 و هه ڵاواردنـی چه ندلایه نـه لێـک بداته وه بۆ
 نموونـە، وه کـو ژن، به ڵام ئـه و ژنه له چینی
 هـه ژار و ڕه گه زی ڕه ش و گه نج، بەواتایەکی
لەنیـوان هـاوکاری  و  هه ماهه نگـی   تـر 
 ئـه و کاتێگۆرییانـەدا هه یـه بـۆ بەهێزبوونـی
 هـه ڵاواردن و چه وسـاندنه وه ی ژنـان. لەنـاو
 هـه ر یەکێـک لـه م کاتێگۆرییانەدا شـێوه ی
 ده سـه ڵات لـە نێـو ده سـه ڵاتدا هه یـه، کـه
 هیچیان له سـه ره وەی هیچیـان نین، به ڵام
 بـۆ بەهێزکردنـی هـه ڵاواردن و نایه کسـانی
 .بەیە کـه وه هـاوکاری و هه ماهه نگـی ده که ن
 De los Reyes, P & Mulinari, D (2005).

له و تارێکی تیۆریدا که لەسه ر “په روەرده ی 
داوه،  هه وڵم  نوسیبووم،  کەلتووری”  نێوان 
کەلتووری  نێوان  په روەرده یی  زانستی  که 
بکه م. من  پێناسه   تیۆری  وه کو چه مکێکی 
له وتاره که مدا ئه م تیۆرەم وا پێناسه  کردووه، 
ئه و  کەلتووری،  نێوان  په روەرده ی  که 
په روەرده یه نییە، که ته نیا له لێکنزیکبوونه وه 
کەلتووره کاندا خوی  نێوان  هه ڵسوکه وتی  و 
یەکه مدا  قۆناغی  له  به ڵکو  ببینێته وه، 
ئینسانه کان  لەگه ڵ  چۆن  ئێمه  که  ئه وه یه 
ده که ین،  هه ڵسوکه وت  خوێندکاره کاندا  و 
و  جیاواز  ڕه گه زی  جیاواز،  ئه زموونی  که 
جیاواز  ئایینی  یان  هه یه.  جیاوازیان  زمانی 
هەندێکیان  کە  جیاوازدا،  ته مه نی  له  و 
ساخن و هەندێکیان که متوانان، هەندێکان 
په لکه زێڕینه بوون، واته ئه و هه موو جیاوازییەی 
ده توانن  هه یه، چۆن  تاکه کاندا  لەنێوان  که 
وه رگرین  که لک  ئه زموونانه  هه موو  له م 
تاکه کاندا  لەنێوان  هه ڵاوارن  ئه وه ی  بەبێ 
ده بێت  هه ڵسوکەوتدا  له  ببێت.  دروست 
ڕێز  که  مرۆڤێک  و  بین  کراوه  ئینسانێکی 

بۆ جیاوازییەکاندا بنێت و بڕیاری پێشوەختە 
نەدات و زوویش بڕیار نەدات.

بـــه واتا یەکی دیکـــه من پـــه روەرده ی 
هاومرۆڤبوون  وه کـــو  کەلتـــووری  نێوان 
ده بینـــم. هەروەهـــا پـــه روەردەی نێوان 
ڕەخنه گرانەوە  چاوێکـــی  بـــه  کەلتووری 
بـــۆ  کەلتـــوور  و  مێـــژوو  ده ڕوانێتـــه  
گه شـــەپێدانی مرۆڤـــی. ڕەخنه گری وریا 
و زیـــرەک بۆ ئـــه وەی توانـــای ئه وه ی 
هه بێـــت پێوەرەکانـــی کۆمه ڵگـــە بباتە 
ژێر پرســـیارەوە، هه روەها بۆ باســـکردن 
و ناســـاندنی ئـــه و هه مـــوو ئیمتیازەی 
نموونە:  بـــۆ  هه یه تی  گرووپێـــک  کـــه 
سپیســـه روەری، کۆلۆنیالیزم، ڕاســـیزم و 
به نیســـبه ت پەنابه ر یان ژنی  سێکسیزم 
ڕه شپێســـت و که متوانا ..هتد. په روەرده ی 
نێـــوان کەلتـــووری ڕەخنه لـــه میژوو و 
به ها  ده گرێت.  سپیســـه روه ری  ئیمتیازی 
گرینگـــی  به شـــێکی  بنه مایی یـــه کان 
پـــه روەرده ی نێـــوان کەلتووریـــن. به ها 
یه کســـانیخوازی،  وه کو  بنه مایی یـــه کان 
ڕەخنه گـــر،  ژینگه پارێـــز،  دیموکـــرات، 
نیشان دەدات  و هاوخه باتیی  ئاشـــتیخواز 
و  زوڵملێکراوه کان  چه وســـاوه کان،  لەگه ڵ 
(Jahanmahan 2012) .د ژی زاڵمانـــە

هه ڵاواردن لەلایەن ئیداراتی 
دەوڵه تییەوە

چاوپێکه وتنه کانـــدا  زۆرینـــه ی  لـــه 
باســـی    هـــه ڵاواردن لەلایـــەن ئیداراتی 
کاروبـــاری  کـــه  دوڵه تییـــەوە، 
ده کرێت.  لەده ســـتدایه،  که متوانایانیـــان 
و  بنه ماڵـــه کان، گه نجـــه کان  زۆربـــه ی 
وایه،   پێیـــان  که متواناکان  پێشـــمه رگه  
که هـــه ڵاواردن لەلایەن ئـــه و ئیدارانه وه 
بنه ماڵا نەوە  ئـــه و  پەنابه ریـــی  بەهـــۆی 
هەیـــە. بنه ماڵـــه ی “ده لال” کـــه لـــه 
دەڵێت:  هاتوون،  کوردســـتانەوە  باشووری 

تووشی  که  ده زانین  بەباشی  زۆر  “ئێمه 
ئێمه  ئه وه ی  لەبەر  ته نیا  ده بین  هه ڵاواردن 
ئێمه  ئه گه ر  دڵنیام  زۆر  من  پەنابه رین. 
بنه ماڵه یه کی سویدی باین، هه موو یارمه تی 
بەهۆی  به ڵام  ده داینێ،  که رەسه یه کیان  و 
پەنابه ری و هەڵاواردن “ده لال”ی که متوانا، 
هیچ یارمه تییەک نەدراوه، چونکه  کارمه ندی 
ئیداره که  ده زانێت، که ئێمه هیچ دەربارەی 
به  ئه ویش  نازانین،  سوید  یاساوڕیسای 
هه ڵسوکه وت  ئێمه   لەگه ڵ  خۆی  مه یلی 
بیزانی،  گرینگه   سویدی  زمانی  ده کات. 
به ڵام له ویش گرینگتر یاساوڕیسای سویده. 
هه یه،  نازانین  ئێمه   که  یاسا هه ن  گه لێک 
شتێک  هه موو  لەسه ر  ناشتوانین  هەروەها 
به شه ڕ  بیکه ین  ئیداره   کارمه ندانی  لەگه ڵ 
و هه ڵڵا. چونکە ئه و کارمه ندانه ده سه ڵاتیان 
داهاتووی  ژیانی  بەسه ر  ده سه ڵاتیان  زۆره؛ 
ئه وان  زۆره،  ڕیسک  هه یه.  مناڵه کانمانه وه 
کارتێکەریی  بده ن،  بڕیارێک  و  بن  تووڕه  
دەبێت.  مناڵه کانمان  داهاتووی  بۆ  خراپی 
و  هه ڵاتووین  دیکتاتۆر  چه نگی  له  ئێمه 
داوای پەنابه ریمان کردووه بۆ ئه وه ی ژیانێکی 
دابین  مناڵه کانمان  و  بۆخۆمان  شایسته  
بکەین، به ڵام بیرۆکراتیی سوید و هه ڵاواردنی 
سیستماتیک، خه ریکه تێکمان ده شکێنێت.”
هەســـتی هـــه ڵاواردن وا لـــه و بنه ماڵانـــه 
ـــه ڵ  ـــان لەگ ـــی خۆی ـــه پەیوەندی ده کات، ک
ــن  ــێ بێنـ ــی پـ ــه کۆتایـ ــه و ئیداراتانـ ئـ
ــه  ــان لـ ــان ئاگایـ ــه وڵ ده دن خۆیـ و، هـ
بێـــت.  که متوانایه که یـــان  مناڵـــه 
ــه ژار  ــی هـ ــه  چینـ ــه لـ ــەک کـ بنه ماڵه یـ
گه لێـــک  هـــه ژاری  بەهـــۆی  بـــوون 
ـــوو.  ـــۆ دروســـت بب ـــه ســـوید ب کێشـــەیان  ل

ــت:  ــی “ده لال” ده ڵێـ باوکـ
بوو،  خـــراپ  زۆر  ئابووریمـــان  “بـــاری 
بەڕاســـتی له باری ده روونییـــەوە حاڵمان 
زۆر خراپ بـــوو. پەیوەندیمان به ئیدارەی 
سۆســـیالەوە گرت بۆ ئـــه وه ی یارمه تیی 

یارمه تییان  هیچ  بـــه ڵام  بده ن،  داراییمان 
نه دایـــن، تەنانـــەت گوتیـــان “ده توانن 
بچـــن لـــه کەنیســـە داوای یارمه تـــی 
بکـــه ن.” پێیان وا بوو ئێمه  ســـواڵکەرین. 
چه نـــدان جـــار لەگـــه ڵ کارمه ندانـــی 
ئیداراتی ســـوید کۆ بووینـــەوە بۆ ئه وه ی 
بتوانیـــن یارمه تیی که رەســـه بـــۆ مناڵه 
که متواناکه مـــان وه رگریـــن بـــۆ ئه وه ی 
هه بێت،  ئاســـایی یان  ژیانێکی  بتوانیـــن 
به ڵام هیچ ســـوودێکی نه بـــوو. هه ر بۆیه 
پەیوەندیمـــان لەگه ڵ زۆربـــه ی ئیدارات 
بـــڕی. ئه وه یـــه بیرۆکراتی لە ســـوید.”

بنه ماڵانـه  ئـه و  هه ڵاوارد نـه کان  زۆرینـه ی 
هه سـتی  که متوانـاکان  گه نجـه  یـان 
ئـه و  ده یانبینـی  کاتێـک  ده کـەن،  پـێ 
که متوانایانـه هیـچ که رەسـه  و یارمه تییـان 
که متوانـای  مناڵـی  کـە  وه رنەگرتـووه 
سـویدی وەری دەگـرن. “شـه نگه” کچـە 

دەڵێـت:  که متوانایـه،   گەنجێکـی 
و  هــه ڵاواردن  بــە  هەســت  “مــن 
کومه ڵگــەوه  لەلایــەن  گاڵته پێکــردن 
ــاڵ( ــن )فووتب ــی تۆپێ ــو تۆپ ــه م. وه ک ده ک
ــت  ــەک  ده منێرێ ــووه، ئیدارەی ــێ هات م ل
کار  ئیــداره ی  تــر.  ئیدارەیەکــی  بــۆ 
ــداره ی  ــێ ئی ــۆ ده ب ــه ی ت ــێ که رەس ده ڵ
ــش  ــدا، ئه وانی ــی بی ــاری کۆمه ڵایه ت کاروب
ــوو  ــه و هه م ــێ ئ ــۆ ده ب ــن ب ــا. م ــن ن ده ڵێ
گاڵته پێکردنــە  و  هــه ڵاواردن  و  ئــازار 
ــی  ــه وەی گه نجێک ــەر ئ ــا لەب ــم ته نی ببین
ــه ڵ  ــام؟ لەگ ــه ر و که متوان ــوردی پەناب ک
نازانــم  بــووم.  شــێت  ئیداراتانــه  ئــه و 
بــۆ بــه مــن ڕاده بوێــرن و گاڵتــه بــه 
ــۆ وا  ــدووم، ب ــن مان ــه ن. م ــەوە ده ک ژیانم
لــه منــی گه نــج ده کــه ن؟ پێویســتیم 
تایبــه ت  که رەســه ی  و  یارمه تــی  بــه 
هەیــە. حــه ز ده کــه م دەرس بخوێنــم، 
کار پەیــدا بکــه م و بژیــم. بــۆ وه کــو 
تۆپــی تۆپێــن یاریــم پــێ دەکــەن؟” 

 هه ڵاواردن بەهۆی ژینگەوە 
هەندێـــک لەو گه نجـــه  که متوانایانه ته نیا 
بەهـــۆی پەنابه رییـــەوە هه ڵناواردرێـــن، 
به ڵکـــو هەندێـــک جـــار که دێنـــه  ناو 
کۆمه ڵگـــە هه ســـت بـــه که متوانایی و 
هه ڵاواردن  وایه  پێـــم  ده که ن.  هه ڵاواردن 
به نیســـبه ت “ئاســـکۆڵ” کـــه کچێکی 
گه نجـــه ، ته نیـــا بەهۆی ژینگـــەوە نییە، 
به ڵکـــو بەهۆی پەنابـــه ری و که متواناییی 

ده ڵێت:  ئه و  “ئاسکۆڵ”یشـــەوەیە. 
“کاتـــێ لەگـــه ڵ دۆســـتان، هاوڕێکانـــم و 
ــەیران  ــی و سـ ــۆ خۆشـ ــتەکانیان  بـ دۆسـ
ـــه ڵ  ـــه م لەگ ـــچ کێش ـــه ده رەوه، هی ده چم
ئـــه و دۆســـتانەدا نییـــە، بـــه ڵام خاوەنـــی 
ڕەســـتووران یـــان “لێخـــوڕ” )شـــۆفێر(ی 
پـــاس گه ورەتریـــن کێشـــەن بـــۆ منـــی 
ــه  ــاران کـ ــا. زۆر جـ ــه ری که متوانـ پەنابـ
ده چینـــه ده رەوە، چه نـــد کاتژمێرێـــک 
گونجـــاو  شـــوێنێکی  ده گه ڕێـــن  تـــا 
چه رخه کـــه م  بـــه  کـــه  د ه بینینـــه وه 
ـــک  ـــه ژووره وه. دوای کاتژمێرێ ـــم بچم بتوان
ــه ژووره وه،  ــڕەی چوونـ ــه سـ ــتان لـ وه سـ
ــادەن  ــە نـ ــرن و ڕێگـ ــێ ده گـ ــم پـ پێشـ
ــووی  ــه بیانـ ــش بـ ــه ژووره وه ئەویـ بچمـ
خه ڵکێکـــی  ڕه ســـتوورانه که  ئـــه وه ی 
زۆری تێدایـــه، واتـــه  خه ڵکـــی زۆر لێیـــه 
ــەوە   ــه چه رخـ ــه و بـ ــوێنه که ته نگـ و شـ
ناتوانـــی هاتوچـــۆ بکـــه ی و کێشـــه بـــۆ 
ئێمـــه  دروســـت ده بێـــت، هـــه ر بۆیـــه شـــه رم 
لـــە خـــۆم ده کـــه م و ده ڕۆم. خه ڵکێکـــی 
ــه ز  ــتاون، حـ ــه وه وه سـ ــت منـ زۆر لەپشـ
ناکـــه م گوێیـــان لـــێ بێـــت کـــه چـــۆن 
ـــه ن. زۆر  ـــوکه وت ده ک ـــن هه ڵس ـــه ڵ م لەگ
ـــی  ـــن خه ڵک ـــه م ـــه وه، ک ـــاران ده پاڕێم ج
ســـتۆکهۆڵم نیـــم، چەنـــدان کاتژمێـــر 
گه ڕاویـــن  تـــا ئێره مـــان دۆ زیوه تـــه وه، 
ـــه ڵام  ـــه ژوورەوە، ب ـــا بێین ـــه ڕێ ب ـــان گ لێم

به داخـــه وه ناهێڵـــن.”

لەسـه ر  کـه  که متوانـا  پێشـمه رگه یه کی 
لـه پێشـمه رگایه تیدا که متوانـا  چه رخـه و 
بـووە، پێـی وایـه هـه ڵاواردن بـۆ ئـه و وه کو 
شـتێکی  که متوانـا،  و  پەنابـه ر  و  کـورد 

ده ڵێـت: “قـادر”  ڕۆژانه یـه. 
چێشـتووە.  هه ڵاواردنـم  مـن  “بێ شـک 
له شـم  هه مـوو  بـه  هـه ڵاواردن  ڕۆژانـه 
هەسـت پێ ده کـه م. کاتێک بـه چه رخه وه 
ناتوانـم بچمـه نـاو ڕە سـتووران تـا خواردن 
بخـۆم. ئـه وه ش شـێوەیەکە له هـه ڵاواردن. 
کاتێـک ناتوانـم پـاره  لـه بانـک ده رهێنـم. 
وه کـو که متوانـا هه مـوو کات و بـه هه مـوو 
کـه  داوه  ڕووی  هەڵداوێرێـم.  شـێوەیەک 
بەهـۆی  بـه ڵام  کـردووه،  کارم  داوای 
پـێ  کاریـان  پەنابه رییـەوە  و  که متوانایـی 
بـه  کـراوه  مـن  بـه  نـەداوم.  هـه ڵاواردن 
هـۆی ناوه که مـه وه. هه مـوو ئه وانه ی باسـم 
و  که مایه تـی  وه کـو  هه ڵاواردنـن.  کـردن، 
و  دەچه وسـێیه وه   کات  هه مـوو  که متوانـا، 

هەڵداوێرێـی.” 
پێشمه رگایه تیدا  له  که  پێشمه رگه   ژنێکی 
که متوانا بووە، باس له ئه زموونی هه ڵاواردن 
ده کات له پەیوەندی لەگه ڵ ئه و ده روونناسەی 
که له سوید ده چووە لای. “شادی” ده گێڕێته وه: 
“كاتێـــک ده چوومـــه لای ده روونناســـه 
ــه ڵاواردن  ــە هـ ــتم بـ ــویدیه که، هەسـ سـ
ــووم.  ــه ر بـ ــن پەنابـ ــە مـ ــرد، چونکـ ده کـ
ــاس  ــۆ لای ده رووننـ ــت بـ ــرۆڤ ده چێـ مـ
ـــکات و  ـــی ب ـــت بەئارام ـــه وه ی هەس ـــۆ ئ ب
ـــکات.  ـــوە ب ـــە باســـی لێ ـــه دڵیدای ـــه وه ی ل ئ
ــەوە لای  ــۆم نەچوومـ ــتی خـ ــه خواسـ بـ
ده روونناســـەکە. ئـــه و ده رووننـــاس بـــوو، 
ـــه ر  ـــو پەناب ـــه ر وه ک ـــی ه ـــه و من ـــه ڵام ئ ب
ـــرد  ـــه وه وای ده ک ـــی. ئ ـــه رڕه ش ده بین و س
ـــت،  ـــاش بێ ـــم ب ـــه وه ی حاڵ ـــی ئ ـــه جیات ل
ـــه ر  ـــوو. ه ـــر ده ب ـــم خراپت ـــه ڕۆژ حاڵ ڕۆژ ب
ئـــه و  لای  نه چوومـــه وه  ئیتـــر  بۆیـــه 

ده روونناســـه ســـویدییە.”

هه ڵاواردن و بڕیاری پێشـــوەختانەی 
ڕەگه زی

ـــتی  ـــاران هەس ـــرین” زۆر ج ـــی “ئه س دایک
ـــە هـــه ڵاواردن کـــردووه. هەســـتی کـــردووه  ب
کـــه  هه ڵســـوکه وتی خراپـــی لەگه ڵـــدا 
ـــورد،  ـــه ری ک ـــی پەناب ـــو دایکێک ـــراوه وه ک ک
ـــی  ـــوید. دایک ـــە س ـــازه هاتبوون ـــەی ت ئەوکات

“ئه ســـرین” ده ڵێـــت:
“بـــۆ کارمه نده کانـــی نەخۆشـــخانە من 
خه ڵکی  کـــوردی  پەنابـــه ری  ژنێکـــی 
ڕۆژهه ڵاتی ناوەڕاســـت، نه هیـــچ ده زانم 
و نـــه هیچ حاڵـــی ده بم. کاتێـــک زانیم 
مناڵه که م وه های به ســـه ر هـــات، داوام له 
باس  بۆم  کـــرد،  دکتۆرەکان  ســـه رۆکی 
بکات چـــی ڕووی داوە؟ دکتـــۆر گوتی: 
به داخـــه وه بێ شانســـییە، بـــە ڕێکه وت 
و بـــه ڕووداوی لەنـــاکاو. مـــن ئـــه وه م 
پرســـیارم  کاتێک  نەکـــرا.  قبـــووڵ  بۆ 
مناڵه که م  ئێســـتا چاره نووســـی  کـــرد، 
چـــی به ســـه ر دێـــت؟ دکتـــۆر گوتی: 
مناڵه کـــه ت نـــه ده بێـــت بـــه پاکه تی 
گوشـــت و نه  ده بێت بـــه منداڵێک که 
هـــه ڵات هه ڵاتێن بـــکات. دکتۆرێک که 
به م شێوەیە  باســـی منداڵی من ده کات .... 
دوایی چه نـــد ڕۆژێک منیان گواســـته وه 
به  نەخۆشـــخانە.  تـــری  به شـــێکی  بۆ 
ته نیا له دیوێکی  ســـارد و ته نیـــا، نازانم 
کوێ  بـــه  مناڵەکه مـــان  چاره نووســـی 
ده گریام  خۆمـــدا  ته نیاییی  لـــه  ده گات. 
کاتێ پەرەستار پرســـیارم لێ ده کات: که 
بوو؟  ده گریم، چونکـــە کچم  بۆیـــه   من 
ئایا ئه مـــه  هه ڵاواردن نییـــە؟ ته نیا لەبەر 
ئـــه وه ی ژنی کورده و ڕه نـــگ و ڕووی له 
خه ڵکـــی ڕۆژهه ڵاتی ناوه ڕاســـت ده چێت 
و بۆیـــه ده گریـــت چونکە کچـــی بووه.

کە  ڕه گه زییە  پێشـــوەختەی  بڕیاری  ئه وه 
لەســـه ر ئه و دایکه دەدرێـــت ته نیا لەبه ر 
پەنابـــه ر کورده، ژنه، موســـڵمان  ئه وه ی 

ئه و  ناوەڕاســـته.  ڕۆژهه ڵاتی  خه ڵکـــی  و 
فۆرمێکی  ڕه گه زی  پێشـــوەختەی  بڕیاری 

هه ڵاواردن.  و  ڕاســـیزم  لە  ترە 

نه بوونی زانیاری و کێشه ی زمانی
ــه ی  ــاوه  که متوانایانـ ــه م پیـ ــک لـ هەندێـ
کـــه لـــه پێشـــمه رگایه تیدا که متوانـــا 
بـــوون، هەروەهـــا  کێشـــه ی ئـــه و دایـــک 
و باوکانـــەی کـــه منداڵـــی که متوانایـــان 
ــه ر  ــه وه سـ ــه که ده گه ڕێتـ ــه، کێشـ هه یـ
پرســـی نەزانینـــی زمانـــی ســـویدی، 
ــە  ــه هاتوونەتـ ــان کـ ــا هەندێکیـ هه روه هـ
ســـوید، هیـــچ جـــۆره خوێندوارییەکیـــان 
ویســـتووه  زۆری  ســـاڵانێکی  نه بـــوو. 
هه تـــا تـــۆزێ فێـــری زمانـــی ســـویدی 
ـــه یان  ـــتایش کێش ـــا ئێس ـــەڵام ت ـــوون، ب ب
ســـویدیدا.  زمانـــی  لەگـــه ڵ  هه یـــه 
گێڕانه وانـــەدا  لـــه م  هەندێـــک  لـــه 
کێشـــه ی چینایه تـــی زۆر زه قـــه. کـــورد، 
ــچ  ــه ژارە و هیـ ــی هـ ــه و چینـ که متوانایـ
ـــه ی  ـــە. زۆرب ـــی نیی ـــۆره  خوێندەوارییەک ج
ـــت،  ـــان نازانێ ـــراوه، زم ـــێ گی ـــی ل ڕێگاکان
ـــەی   ـــه و وڵات ـــە یاساوڕیســـای ئ ســـەبارەت ب
و  نا زانێـــت  هیـــچ  ده ژیـــت،  لێـــی 
ـــویدی  ـــی س ـــه زمان ـــاری ب ـــت زانی نا توانێ
بەدەســـت بێنێـــت، تەنانـــەت زمانـــی 
ـــه وه،  ـــت بخوێنێت ـــی نازانێ ـــی خۆیش دایکی
هه ڵاوارد نه کـــه  و  کێشـــه که  بۆیـــە 
ــه وکات  ــدە ئـ ــت. هه رچه نـ ــر ده بێـ دیارتـ
زانیـــاری بـــه زمانـــە بیانییـــه کان کـــه م 
ـــه  ـــه م که متوانایان ـــک ل ـــه ڵام هەندێ ـــوو، ب ب
بەهـــۆی نه خوێنده وارییـــەوە نەیانتوانیـــوه 
ـــر ن. ـــش وه ربگ ـــی دایکی ـــه زمان ـــک ل که ل
باوکـــی “ده لال” و دایکی “ســـارا” وه کو 
نه زانینی  باســـی كێشـــه ی  پەنابه ر وه ها 
زمانی ســـویدی ده که ن. کێشـــه ی زمانی 
به ده ستهێنانی  بۆ  به ڕێگر  ببوو  ســـویدی 

که متواناکه یان. مناڵـــه   مافی 

زمانی  “زانینی  ده ڵێـــت:  “ده لال”  باوکی 
ســـویدی گه لێک گرینگه. کـــه زمانه که 
مناڵه  مافی  ناتوانـــی  و  نازانـــی  نه زانی، 
که متواناکـــه ت چییـــە؟ هـــه ر بۆیەیش 
ناتوانـــی داوای مافـــی مناڵه کەت بکەی. 
وایه یـــان نا؟ “دایکی “ســـارا” ده ڵێت:” 
بۆ ئێمـــه ی پەنابه ر چه ندان کێشـــه مان 
گرینگ  کێشـــه یه کی  ســـوید.  له  هه یه 
زمانی ســـویدیمان  ئێمه  کـــه  بوو  ئه وه  
نه ده زانـــی، هه روه ها هیچمـــان لەبارەی 
یاســـای ســـویدیش نه ده زانـــی. که تۆ 
زانیاریت  ناشـــتوانی  نه زانیـــت،  زمـــان 
ئاخۆ  و  یاســـای ســـوید هه بێت  لەسه ر 
مافـــی مناڵانی  بۆ  یاســـایەکی هه یه  چ 
که متوانـــا. کێشـــه یه کی تریـــش، ئێمه  

” ین. به ر نا پە

له  که متوانایـــی  شـــارده نه وەی 
ترســـی هه ڵاوارن و هـــۆکاری تر: 
ژنـــی  دوو  چاوپێکه وتنه کانـــدا  لـــه 
گه نجـــی  کچـــی  دوو  و  پێشـــمه رگه  
ــۆکاری  ــۆی هەندێـــک هـ ــا بەهـ که متوانـ
خۆیـــان  که متواناییـــی  جیـــاواز، 
ــه   ــه و دوو ژنـ ــک ئـ ــاردووەته وه. کاتێـ شـ
پێشـــمه رگه یه دێنـــه  ســـوید، ڕاوێـــژ 
ــه ن،  ــورد ده کـ ــی کـ ــد که سـ ــه چه نـ بـ
ـــه ڵام  ـــاون. ب ـــوید ژی ـــه س ـــاڵانێکه ل ـــه س ک
ئه وانـــی ئـــه و ڕاوێـــژی پـــێ کردبـــوون، 
ــه  ــه و ژنانـ ــه ئـ ــوو کـ ــیان نه زانیبـ بەباشـ
باســـی که متواناییـــی خۆیـــان بکـــه ن. 
ـــه وه:  ـــی ده گێڕێت ـــەب” زۆر بەناڕەحه ت “زێن
ـــدان.  ـــی زۆر خراپ ـــە دۆخێک ـــم ل “قاچه کان
کاتێـــک هاتمـــه ســـوید، نەمگـــوت کـــه لـــه 
ـــنیارم  ـــووه. پێش ـــدار ب ـــم برین ـــه ڕدا قاچ ش
ــه  ــه لـ ــه م، کـ ــی نه کـ ــرا باسـ ــێ کـ پـ
شـــه ڕدا برینـــدار بـــووم و که متوانـــام، 
که متوانـــام،  بزانـــن  ئه گـــه ر  چونکـــە 
ــه ژن  ــن کـ ــت. مـ ــت ناکه وێـ کارم ده سـ

و پەنابـــه رم، هه ردووکیـــان بـــۆ مـــن 
ـــوید.  ـــه س ـــوو ل ـــف( ب ـــی” )نێگه تی “نەرێن
ـــۆ  ـــه ڕم، ب ـــای ش ـــام که متوان ـــه ر گوتب ئه گ
ــراپ  ــم خـ ــۆم و مناڵه کانـ ــووی خـ داهاتـ
ــەک  ــچ ئیداره یـ ــه وه هیـ ــوو. به داخـ ده بـ
لـــه ســـوید نه یزانـــی مـــن لـــه شـــه ڕدا 

که متوانـــا بـــووم.”
به ڵام ئه و دوو ژنه  ئه زموونی هه ڵاوار دنیان له 
ئێراندا وه کو ژن و کورد لەناو سیستەمێکی 
داگیرکه ری فارسدا هه بوو. به داخه وه هه مان 
ژن ئه زموونی چه وساندنه وه و هه ڵاواردنیان 
“شادی”  هه بوو.  شاخیشدا  خه باتی  لەناو 
دەڵێت: “ئێمه ته نیا له ئێران لەگه ڵ ڕژیمی 
کورد  وه کو  نه چەو سابووینه وه.  داگیرکه ر 
پیاوه   لەگه ڵ  شۆڕشیشدا  ناو  له  ژن،  و 
فەرماندەکانیش کێشه مان هه بوو. ئه و پیاوه 
عه مه لیات،  بۆ  چوون  کاتی  له  فه رماندانه 
کاتی  له  ده زانی.  سه ربار  به  ئێمه یان 
ده کرد.  کارم  زیاتر  پیاوه کان  له  کارکردن 
هەندێک به ردم هه ڵده گرتن زۆر زۆر قورس 
پیاوانه ی  بەو  ئه وەی  بۆ  ته نیا  به ڵام  بوون، 
بده م،  پیشان  فه رمانده کان  و  شۆڕش  ناو 

هه رچه ندە که  ژنم، به ڵام بەهێزم.”
بەواتا یه کـــی تـــر ئـــه و ژنانـــه بەهۆی 
هـــه ڵاواردن و چه ســـاندنه وه وه کو ژن و 
کـــورد ده چنه ناو شـــۆڕش، بـــه ڵام له 
شۆڕشیشـــدا هه مـــان کێشـــه ، یانی به 
ده چه وســـێندرانەوە.  ژنبوونیانەوە  هـــۆی 
ئـــه و ژنانـــه ته نیـــا شۆڕشـــیان بـــه 
د ژی داگیرکـــەری ئێرانـــی نەده کـــرد، 
پیاوســـالاریی  دژی  بـــه  ده بوو  به ڵکـــو 
حیزبه که شـــیان  نێـــو  فه رمانده کانـــی 
شـــۆڕش بکـــه ن. ئـــه و چه وســـاندنەوە 
و هه ڵاوارد نـــه بەهـــۆی ژنبوونـــەوە زۆر 
بەزه قی لـــه کتێبی ســـێبه ری قه له به رد 
تاڵه ســـوار)٢٠٢٣(  و  ئه ڵمانـــه  لەســـه ر 
لـــه نووســـینی مه له کـــه ی مه ســـتەفا 

ســـوڵتانیدا ده ر ده که وێـــت. 

پێشـــمه رگه   ژنه   ئـــه و  بەپێی قســـه ی 
تووشـــی  ســـویدیش  له  کەمتوانایانـــه 
هه مـــان هـــه ڵاواردن ده بـــن وه کو ژن، 
پەنابـــه ر و که متوانـــا. بـــه ڵام دوو کچه 
گه نجـــه  که متوانـــاکان به هـــۆکاری تر 
نەکردووه.  خویـــان  که متواناییی  باســـی 
دیـــاره ئـــه و دوو کچه ی لـــه بنه ماڵه ی 
فه قیـــر و مامناوه ندیـــدا گـــه وره بوون. 
“ته وار” ده ڵێت:  “مـــن زۆربه ی قوتابخانەی 
ســـه رەتاییم ته واو کرد بێ ئـــه وەی دایک 
و باوکـــم بزانن. من گوێم گـــران بوون، 
هاوپۆلەکانـــم تووڕه ده بـــوون و پێیان وا 
بـــوو، مـــن گوێیان لـــێ ناگـــرم، به ڵام 
ڕاســـتییەکەی من گوێم لـــێ نه ده بوون.” 
“شـــه نگه “ ده ڵێـــت: “ڕه نگـــه  هەندێک 
که س بزانێت گوێم گرانه، به ڵام  تا ئێســـتا 
که متوانایی یه کی  نازانێـــت  کـــه س  هیچ 
تریشـــم هه یه، هیچ کـــه س نازانێ هه تا 

کردووه.”  پێ  مێردیشـــم  کوڕه ی  ئه و 
دیـــاره کاتێـــک مـــن لـــه م کچـــه 
هۆکارێک  چ  بـــه  پرســـی،  گه نجانـــم 
ئێـــوه باســـی که متواناییـــی خۆتـــان 
ناکـــه ن، ئایا شـــه رم ده کـــه ن که ئه و 
ئـــه و کچه  که متوانایی یه تـــان هه یـــه؟ 
گه نجانـــه هـــۆکار ی خۆیـــان هه بـــوو 
که باســـی ئـــەو که متواناییـــی خۆیان 
نه کـــه ن و بیشـــارنه وه. یه کـــه م هۆکار 
وه کو گه نـــج دەیانویســـت وه کو هه موو 
مناڵانـــی تـــر بن. هـــۆکاری تـــر ئه وه 
بـــوو، که ئـــه و گه نجانه لەنـــاو کوردان 
و گه نجانـــدا که ســـیان نەدیتبـــوو که 
هه بێت،  ئه وانـــی  که متواناییـــی  ئـــه و 
هیچ  گه نجانـــه  ئـــه و  تر  بەواتا یه کـــی 
کچێکی تری کوردیـــان نەدیبوو که ئه م 
که متوانایی یەیـــان هه بێـــت. واتـــە ئه و 
گه نجێکی  هیـــچ  که متوانایانه  گه نجـــه 
نه دیوه ته وه هه تاکـــو خۆیانی  کوردیـــان 

ببیننەوە.  تێـــدا 

ئاکام
و  ئینترسێکشـــۆنالیتی  ڕوانگـــه ی 
پـــه روەردە ی نێـــوان کەلتـــووری بـــۆ 
گرینگـــه.  لێکدانـــه وه  و  شـــیکردنەوە 
هه وڵم داوه ڕوانگه ی ئینترسێکشـــۆنالیتی 
وه کـــو کەرەســـەیەکی شـــیکاری بـــۆ 
پەنابه ر  کورده  ئه و  ژیانی  شـــیکردنەوەی 
و که متوانایانـــه بـــەکار بێنـــم. ئه وه ی 
ده بینین  چاوپێکه وتنانـــەدا  لـــه و  کـــه 
که چـــۆن پەنابـــه ری، موســـڵمانبوون، 
گه نجبـــوون،  ژنبـــوون،  کوردبـــوون، 
کێشـــه ی زمانـــی ســـویدی، پرســـی 
هاوکاری  کاتێگـــۆری  وه کو  چینایه تـــی 
بۆ  ده کـــه ن  یەکتـــر  هه ماهه نگیـــی  و 
نایه کســـانی  چه وســـانه وه ،  بەهێزکردنی 
و هه ڵاوا ردنـــی ئـــه و که متوانـــا کوردانه 
له ســـوید. ئـــه وه ی کـــە ده بینین ئه و 
ژن و پیـــاوه که متوانایانـــه ته نیـــا لەبه ر 
ژنبـــوون و پیاوبـــوون ناچه وســـێنه وه، 
هـــەر وه کو کـــه لـــە چاوپێکه وتنه کاندا 
پیاوانـــه  و  ژن  ئـــه و  ده بیندرێـــت، 
چه وســـانه وه یه کی  و  هـــه ڵاوا ردن 
چه ندلایەنه یـــان لەســـه رە وه کـــو ژن، 
پەنابـــه ر، که متوانا، گه نج، موســـڵمان .... 
هتـــد، هه روه ها بۆمـــان ڕوون دەبێتەوە 
که ئـــه و کاتێگۆرییانه چـــۆن هاوکاری و 
بەهێزکردنی  بـــۆ  ده که ن  هه ماهه نگـــی 
هه ڵاواردن، چه وســـانه وه و نایه کســـانیی 
ئـــه و پەنابـــه ره کـــورد و که متوانایانه. 
نێــوان  پــه روەرد ەی  ڕوانگــه ی  لــه 
تیــۆری،  و  ڕوانگــه   وه کــو  کەلتــووری 
هه مــوو  ئه زموونــی  ده دا  هــه وڵ 
کاتێگۆرییــەک بــه گرینــگ بزانــی و ده بــێ 
ئه زموونانــه  ئــەو  هه مــوو  لــه   که لــک 
بگیرێــت.  لــی  ڕێزیــان  و  وه رگیــرێ 
بهێندرێــت  بــەکار  ئه زموونانــه  ئــه و 
ژنبــوون،  پەنابــه ری،  ئه زموونــی  وه کــو 
لاوبــوون، په لکه زێڕینه بــوون، جیاوازیــی 

ئایینــەکان  و  کەلتــوورکان  زمانــه کان، 
ده بێــت وه کــو ســامان ببیندرێــن بــۆ ئــه و 
جڤاکــەی لێــی ده ژیــن. هه روه هــا ده بێــت 
ڕەخنــه  لــه و نۆڕمانــه بگیرێــت کــه ده بنــە 
چه وســانه وه،  هــه ڵاواردن،  هــۆکاری 

ڕاســیزم و سێکســیزم. 
پێم وایـــە په روەرده ی نێـــوان کەلتووری 
ده توانێت بـــژارده ی زۆر بـــاش و بەجێ 
سێکســـیزم،  ڕاســـیزم،  د ژی  بێـــت 
هـــه ر  چه وســـانه وه ی  و  هـــه ڵاواردن 
که مایه تییـــەک لـــه کۆمەڵـــدا. جا ئه و 
که مایه تییـــە چ که متوانا بێـــت، پەنابه ر، 
تری  که مایه تییەکـــی  هـــه ر  یـــان  ژن 
لـــه ڕێگەی پـــه روەردەی  ناو جڤـــاک. 
هه وڵ  ده توانین  کەلتوورییـــەوە  نێـــوان 
بده یـــن جڤاکێکی یه کســـان بـــەده ر له 
هـــه ڵاواردن و چه وســـانه وه کـــه مافی 
بکەین.  تاکـــه کان ده پارێزێت، دروســـت 
په روەرده ی نێـــوان کەلتووری د ژی هه موو 
چه وســـانه وه یه که.  و  هه ڵاواردن  شـــێوه  
هه روه ها پـــه روەرده ی نێـــوان کەلتووری 
کۆلۆنیالیســـتی  ڕوانگه یه کی  هه موو  د ژی 
و سپیســـه روەری ده وســـتێته وه و لـــه 
که مایه تیی  و  تـــاک  هه مـــوو  ئه زموونی 
ناو جڤـــاک بۆ دروســـتکردنی کۆمەڵێکی 
و  هـــه ڵاواردن  لـــه  دوور  و  یه کســـان 
هه ر  وه رده گرێت.  که ڵـــک  چه وســـانه وه 
بۆیـــه ش به هـــا بنه مایی یه کانـــی نـــاو 
جڤـــاک، گرینگیی زۆری لـــه په روەرده ی 

نێـــوان کەلتووریـــدا هه یه. 
لایه کـــی گرینگـــی تری کێشـــه ی ئه و 
کـــه  ئه وەیـــە،  کوردانـــە  که متوانایـــه  
و  پەنابه رن  کوردانـــه،  که متوانـــا  ئـــه و 
لـــه ســـویددا ده ژیـــن، ئه وانـــه نەته نیا 
ســـوید ییه کاندا،  لەنێـــو  که مایه تیـــن 
که مایه تیی  لەنـــاو  که مایه تیشـــن  به ڵکو 
خۆیانـــدا. واته کـــورد له ســـوید وه کو 
پەنابـــه ر که مایه تییەکـــی بچووکه و،  ئه و 

کـــورده که متوانایانـــه که مایه تییەکـــی 
له  دیاســـپۆڕای کورد  لەنـــاو  بچووکترن 

